AmalJama`ie

AMAL JAMA`IE : 

SATU PENGENALAN RINGKAS

Takrif dan Rukun.

Takrif.

Maksud amal Jama`ie: Amal yang diputuskan oleh tanzim berdasarkan manhaj tertentu dan untuk mencapai matlamat tertentu.

Rukun.
Dari takrif di atas dapat diketahui bahawa rukun amal jama`ie ada empat: (1) Amal diputuskan tanzim. (2) Tanzim. (3). Manhaj. (4) Matlamat.

(1) Amal yang diputuskan.

Ia bermaksud kegiatan yang dilakukan dalam tanzim atau di luar tanzim. Ia mestilah diputuskan oleh jemaah atau organisasi melalui sistem atau institusinya. Kerja atau kegiatan yang diputuskan oleh individu bukan amal jama`ie, ia masih dikira amal fardi. 

Ada 3 syarat untuk sesuatu kegiatan itu dikira sebagai amal jama`ie:

1. Diputuskan dengan jelas oleh jemaah mengikut peraturan dalam jemaah

2. Amal itu diterima oleh syarak (masyru`ah) termasuklah yang: 

- diluluskan syarak atas alasan darurat atau rukhsah

- sabit dengan dalil nas atau ijtihad

- dilakukan dengan niat ikhlas kepada Allah.

(2) Tanzim/Organisasi.

Tanzim bermaksud: organisasi atau tanzim yang tersusun rapi bergerak melaksanakan dakwah Islam berdasarkan manhaj dan matlamat tertentu. Jemaah yang bertanzim ialah jemaah yang memenuhi anasir-anasir tanzim. Anasir yang membentuk tanzim ada empat perkara : (1) Qiadah. (2) Syura.(3) Bai`ah. (4) Ta`ah di samping semangat jundiyah (keperwiraan), kesungguhan, pengagihan tugas dan kewajipan, sistem komunikasi dan iltizam.

Tanzim penting kerana:

1. Ia menjamin pencapaian matlamat yang masyru`ah.

2. Ia disebut dalam nas syarak; Quran dan Sunnah.

(3) Manhaj.

Ia bermaksud cara, pendekatan, metodologi yang diterima pakai dalam melaksanakan kerja-kerja amal jama`ie. Ia satu komponen yang merangkumi wasilah, fasa kerja dan subjek dakwah.

Wasilah ialah sesuatu atau cara yang digunakan untuk mencapai matlamat. Ia mestilah masyru`ah (lulus syarak), kerana matlamat tidak menghalalkan cara. Asas atau kaedah ini membolehkan tanzim memanfaatkan semua wasilah yang diharuskan syarak. Uslub (teknik) nya boleh berlaku secara lembut, nasihat, menggunakan kekuatan dan kekerasan pada tempatnya.

Fasa-fasa amal bermaksud perjalanan jemaah mestilah sejajar dengan keupayaan dan kekuatan yang ada dalam jemaah. Ia mungkin perlahan di peringkat permulaan dan keadaan belum ada kekuatan, tetapi bergerak lebih laju sejajar dengan kekuatan yang ada atau apabila ada ruang dan peluang.

Secara umum fasa kerja amal jama`ie ialah; memperdalamkan kesedaran Islam dalam jiwa mukmin dan memperbanyakkan anggota dan penyokong sebelum melakukan sesuatu yang memerlukan sesuatu yang memerlukan kesedaran dan bilangan ramai.

Termasuk dalam pengertian fasa ialah amal siri (tertutup) dan amal `alani (terbuka). Ia dinilai mengikut suasana setempat dan keperluan. Ia juga bergantung kepada kekuatan jemaah, kesedaran Islam, kualiti dan kuantiti ahli dan penyokong jemaah.

Ada beberapa kaedah umum yang patut dipegang dam soal amal siri: 

1. Siri perlu diamalkan di peringkat permulaan

2. Tempoh siri bergantung kepada kekuatan jemaah dan persekitaran

3. Tiada tempoh sirriyah dan tidak boleh qiaskan dengan zaman Makki

4. Maksud siri ialah tidak iklankan tanzim, bukan sembunyikan sahsiah 

Ini bermaksud fasa amal jama`ie ialah bermula dengan menyampaikan Islam kepada masyarakat, membina individu Muslim, membina keluarga Islam, membina masyarakat Islam, kemudian barulah membina negara Islam.

Fasa amal jama`ie tidak sepatutnya dikesani oleh persekitaran yang sentiasa bergolak dan berubah. Namun demikian sebuah organisasi tanzim yang berkesan dan dianggap relevan tidak boleh tidak ambil peduli apa yang berlaku di sekelilingnya. Tetapi ambil peduli ini tidak seharusnya mengorbankan amal dalam manhaj. Oleh itu ia perlu bijak mengimbangi antara beriltizam dengan fasa amal dan ambil peduli tentang apa yang berlaku di sekitarnya. Keterlibatan mestilah berkadar.

Subjek dakwah ialah Islam itu sendiri, begitu juga semua ajarannya, termasuklah hukum, sistem fikrah dan lainnya. Subjek dakwah terpenting ialah persoalan iman yang secara ma`qulnya akan melahirkan amal. Ini bermaksud amal jama`ie mestilah ditumpukan kepada fasa-fasa yang telah disebutkan di atas.

Tentang teknik dakwah banyak yang boleh dilakukan, bermula dari dakwah fardiyah, penyebaran risalah, penerangan lisan dan lainnya yang lulus syarak, termasuk yang lembut dan yang keras. 

(4)Matlamat.
Ia bermaksud matlamat terakhir yang ingin dicapai oleh organisasi dari amal jama`ie. Matlamat itu ialah mencapai keredaan Allah dengan menegakkan Hakimiyah Allah di bumi. Matlamat ini dicapai melalui pencapaian target dan 7 sasaran berikut: 

1.   Membina individu Muslim

3. Membina keluarga Islam

4. Membina masyarakat Islam

5. Mengislahkan pemerintah

6. Menubuhkan negara Islam

7. Mengembalikan khilafah dan kesatuan ummah. 

Hukum dan Amal Jama`ie.

Hukum.

Hukum amal jama`ie wajib ke atas setiap individu. Amal dakwah fardiyah tidak melepaskan kewajipan melibatkan diri ke dalam amal berorganisasi.

Dalil.

Semua dalil-dalil yang menunjukkan wajib melakukan dakwah secara berjemaah dalam kertas “Amal Dakwah : Satu Pengenalan Ringkas” adalah sesuai untuk dijadikan hujah dalam tajuk wajib beramal jama`ie. Antara lain:

Al-Quran:

- قل هذه سبيلي أدعو إلي الله علي بصيرة أنما ومن اتبعني (يوسف 108) 

- وكأي من نبي قاتل معه ربييون (أل عمران 146)
Semua ayat-ayat ini menyebut amal jama`ie secara langsung, cuma ayat pertama dan kedua menyebut anasir-anasir yang membentuk tanzim, iaitu pemimpin dan pengikut. Dalam kaedah memahami nas syarak ia disebut : اطلاق الجزء وارادة الكل  “menyebut sebahagian tetapi bermaksud semua. Ertinya, walau pun yang disebut hanya pemimpin dan pengikut, tetapi yang dikehendaki ialah jemaah itu secara keseluruhannya.

Ayat ketiga mengarahkan supaya amal kebajikan dilakukan secara berjemaah.

- Sebilangan besar nas al-Quran dan Hadis mengenai wajib berdakwah datang dengan lafaz jamak. 

Hadis.

- إذا كنتم في سفر فأمروا أحدكم 

- يد الله مع الجماعة 

-  عليكم بجماعة المسلمين وامامهم  

- من فارق الجماعة فاتلوه 

- Hadis-hadis fi`li Rasulullah s.a.w. yang melakukan amal dakwah secara lama`ie.

Qaedak fiqhiyah:

- ما لا يتم الواجب الا به فهو واجب  Dalam konteks dakwah, menegakkan sebuah masyarakat yang berteraskan akidah, melaksanakan syariat Islam dan menegakkan daulah Islam adalah wajib. Ia tidak mungkin tercapai kecuali dengan amal jama`ie. Oleh itu amal jama`ie adalah wajib kerana pencapaian perkara wajib ( menegakkan masyarakat dan negara Islam) bergantung kepada wujudnya amal jama`ie.

Realiti.

Realiti menunjukkan bahawa amal dakwah yang berkesan ialah amal yang dilakukan secara berjemaah. Selain dari itu, musuh yang menentang Islam bergerak secara jemaah. Ia tidak mampu didepani kecuali dengan cara berjemaah.

Hujjah ini tidak sepatutnya mengelirukan maksud dakwah fardiyah, kerana dakwah fardiyah hanya satu cara berdakwah dalam jemaah.

Ciri Tanzim/Organisasi:

1. Ciri prinsip:

i. Rabbani (rabbaniyah)

- masyru`iyah

- disumberkan kepada Quran,Sunnah,Sirah, pendapat ulama mu`tabarah,

  pengalaman silam dan kini.

ii. Syumul (syumuliyah)

- Islam syumul, gerakan Islam juga mesti syumul

- merangkumi semua aspek ajaran Islam

- pembangunan sahsiah dan aktivisme

iii. Kendiri (zatiyah)

- Muncul dari dalam masyarakat Islam itu sendiri

- Tidak diimport dan tidak diilhamkan dari sumber asing

- Ia dipandu dan tuntun oleh din Islam itu sendiri

iv. Maju dan membangun. (taqddumiyah)

- ia bertunjangkan akidah, konsep dan syariah Islam

- ia lebih mampu mengemukakan penyelesaian masalah manusia

- memanfaatkan semua yang baik tidak kira dari mana
-  الحكمة ضالة المؤمن أني وجدها فهو أحق بها 
“khidmat (kebijaksanaan) itu (ibarat) barang mukmin yang hilang, di mana dia menemuinya 

  dia paling berhak ke atasnya”

-    خذوا الحكمة من أي وعاء خرج
“ambillah hikmat itu dari mana pun sumbernya”.

v. Mengelakkan khilaf.

- khilaf perkara tabi`ie

- khilaf yang diurus membawa keindahan

- khilaf yang tidak diurus membawa bencana

2. Ciri haraki terpenting

i. Bebas dari pengaruh pihak berkuasa sekalipun ahlinya pegawai kerajaan atau ahli 

   politik ciri ini menjauhkannya dari diperalatkan dan dijual beli kekal sifat tajarrud dan 

          keikhlasan

ii. Bergerak secara beransur/bertahap ta`rif, takwin dan tanfiz

iii. Mengutamakan kerja daripada propaganda kerana:

- Islam mengutamakan amal

- yang ditaklif dan diganjari ialah amal

- elakkan amal daripada ria

- jiwa dan fitrah manusia tidak suka propaganda

- tidak buang masa buat amal daif

- kewajaran bekerja dengan berahsia (hadis)

iv. Mampu dan dilihat mampu

- mampu tetapi dilihat tak mampu harakah tidak dapat thiqah

- tak mampu tapi tunjuk mampu harakah akan terfitnah

- perlu mampu dan tunjuk kemampuan harakah akan dapat thiqah

Intima’, wala’ dan berbilang jemaah.

1. Intima’.

      - meletakkan masa depan dan kehidupan peribadi sama dengan masa depan 

        dan kehidupan dakwah.

      - menggabungkan diri ke dalam gerakan dakwah 

      - ada dua jenis intima’:

- intima’ fikri 

- intima’ tanzimi

2. Wala’.

      - taat setia kepada organisasi dakwah

      - ada dua jenis wala’:

- wala’ `ammah kepada semua mukminin إنما وليكم الله ورسوله والمؤمنون (مائدة 55) 
- wala’ khassah, wala’ kepada sesebuah organisasi dakwah

- wala’  khassah tidak sepatutnya menghalang wala’ ammah 

- mesti ada kerjasama. Kata al-Bana:   نتعاون فيما اتفقما عليه ونعذر بعضنا بعضا فيما اختلفنا عليه 

“kita bekerja sama dalam perkara yang kita sepakati dan kita serahkan kepada masing-masing perkara yang kita tidak sepakati”.
3. Berbilang jemaah.

Ada dua istilah:

1. Jama`at al-Muslimin  جماعة المسلمين
- jemaah inilah yang di sebut dalam hadis Rasulullah: 

  من فارق الجماعة فاقتلوه “siapa yang mufaraqah (meninggalkan) jamah bunuhlah dia”.

- jemaah seperti ini wujud di zaman Rasulullah dan zaman kewujudan amir 

  al-mukminin.

- mereka yang keluar dari jemaah ini menjadi murtad atau bughat, boleh dibunuh

- jemaah seperti ini tiada pada masa ini

2. Jamaat min al-Muslimin ( جماعة من المسلمين )

- satu jemaah daripada orang-orang Islam

- menjadi status kepada semua gerakan Islam hari ini 

- keluar masuk ke dalamnya tidak mencacati akidah

- penulisan tokoh-tokoh gerakan Islam kini menyatakan demikian

- buat masa ini tiada gerakan boleh mendakwa sebagai Jemaah al-Muslimin.

- berbilang jemaah sepatutnya tidak wujud, tetapi ia telah berlaku

- perlu ada usaha penyatuan

Penutup.

      - penulisan ini telah menjelaskan tajuk secara ringkas

      - semoga penulisan dan pembentangan ini dapat menjadi pemangkin

      - semoga amal islami akan berkesinambungan.

uao, Dato’ keramat

10 Jan 02 : 24.00

ubahsuai 28 Jan 03 : 01.20

